
					এই পাতাটির মুদ্রণ সংশোধন করা প্রয়োজন। 
3&b- স্বামীজীর বাণী ও রচনা
কোরাকে দেখে ভারি খুশী হয়েছি, গত শীত ঋতুতে ওরা বিশেষ কষ্ট পেয়েছে—একটু আনন্দ করলে ওর পক্ষে ভালই হবে।
তাবুতে ওরা যে রকম স্বাধীনভাবে রয়েছে, শুনলে তোমরা বিস্মিত হবে। তবে এরা সকলেই বড় ভাল ও শুদ্ধাত্মা, একটু খেয়ালী—এই যা । - আমি এখানে আগামী শনিবার পর্যন্ত আছি—সুতরাং তোমরা যদি পত্র পাওয়া মাত্র জবাব দাও, তবে এখান থেকে চলে যাবার পূর্বেই পেতে পারি। এখানে একটি যুবক রোজ গান করে—সে পেশাদার ; তার ভাবী পত্নী ও বোনের সঙ্গে এখানে আছে ; ভাবী পত্নীটি বেশ গাইতে পারে, পরমা সুন্দরী । এই সেদিন রাত্ৰিতে ছাউনির সকলে একটা পাইন গাছের তলায় শুতে গিয়েছিল—আমি রোজ প্রাতে ঐ গাছতলাটায় হিন্দু ধরনে বসে এদের উপদেশ দিয়ে থাকি । অবশ্য আমিও তাদের সঙ্গে গেছলাম--তারকাখচিত আকাশের নীচে জননী ধরিত্রীর কোলে শুয়ে রাতটা বড় আনন্দেই কেটেছিল —আমি তো এই আনন্দের সবটুকু উপভোগ করেছি।
এক বৎসর হাড়ভাঙা খাটুনির পর এই রাত্রিটা যে কি আনন্দে কেটেছিল —মাটিতে শোওয়া, বনে গাছতলায় বসে ধ্যান—তা তোমাদের কি ব’লব ! সরাইয়ে যারা রয়েছে তারা অল্পবিস্তর অবস্থাপন্ন, আর র্তাবুর লোকেরা স্বস্থ সবল শুদ্ধ অকপট নরনারী । আমি তাদের সকলকে ‘শিবোহহং’ করতে শেখাই, আর তার। তাই আবৃত্তি করতে থাকে—সকলেই কি সরল ও শুদ্ধ এবং অসীম সাহসী ! সুতরাং এদের শিক্ষা দিয়ে আমিও পরম আনন্দ ও গৌরব বোধ করছি। ভগবানকে ধন্যবাদ যে তিনি আমাকে নিঃস্ব করেছেন ; ঈশ্বরকে ধন্যবাদ যে, তিনি এই তাবুবাসীদের দরিদ্র করেছেন। শৌর্থীন বাবুরা ও শৌধীন মেয়েরা রয়েছেন হোটেলে । কিন্তু তাবুবাসীদের স্নায়ুগুলি যেন লোহাবাধানো, মন তিন-পুরু ইস্পাতে তৈরী আর আত্মা অগ্নিময় । কাল যখন মুষলধারে বৃষ্টি হচ্ছিল আর ঝড়ে সব উলটে পালটে ফেলছিল, তখন এই নির্ভীক বীরস্থদয় ব্যক্তিগণ আত্মার অনন্ত মহিমায় বিশ্বাস দৃঢ় রেখে ঝড়ে যাতে উড়িয়ে না নিয়ে যায়, সেজন্য তাদের তাবুর দড়ি ধরে কেমন ঝুলছিল, তা দেখলে তোমাদের হৃদয় প্রশস্ত ও উন্নত হ’ত। আমি এদের জুড়ি দেখতে ৫০ ক্রোশ যেতে প্রস্তুত আছি। প্রভু তাদের আশীৰ্বাদ করুন। আশা করি,
•তোমরা তোমাদের সুন্দর পল্লীনিবাসে বেশ আনন্দে আছ। অামার জন্য এক

		 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

